
ҚОСИМОВА Д.С., АДАШЕВ А.Ў. КИЧИК БИЗНЕС СУБЪЕКТЛАРИНИ БОШҚАРИШ 
ТАМОЙИЛЛАРИ ВА УЛАРНИНГ БОШҚАРУВДАГИ АҲАМИЯТИ 
Кичик бизнес субъектлари иқтисодиётнинг муҳим тармоқларидан бири ҳисобланади. Шу билан 

бирга улар нафақат миллий иқтисодиётда балки, ижтимоий соҳада ҳам муҳим аҳамият касб этади. 
Мақолада кичик бизнес субъектлари фаолиятини бошқариш тамойиллари ва уларнинг бошқарувдаги 
аҳамияти кўриб чиқилган.

КОСИМОВА Д.С., АДАШЕВ А.У. ПРИНЦИПЫ УПРАВЛЕНИЯ СУБЪЕКТАМИ МАЛОГО 
ПРЕДПРИНИМАТЕЛЬСТВА И ИХ ЗНАЧЕНИЕ В УПРАВЛЕНИИ
Малый бизнес является одним из важнейших секторов экономики. При этом он играет важную 

роль не только в экономике, но и в социальной сфере. В статье рассматриваются принципы управ-
ления деятельностью малых предприятий и их роль в управлении.

QOSIMOVA D.S., ADASHEV A.U. THE MANAGEMENT PRINCIPLES OF SMALL BUSINESS ENTITIES 
AND THEIR IMPORTANCE IN MANAGEMENT

Small businesses are one of the most important sectors of the economy. At the same time, they play an 
important role not only in the national economy, but also in the social sphere. In the article is discussed 
the management principles of the small business’s activities.

Key words: small business, principle, entrepreneurship, economics, flexibility, independence, production, 
taxes, finance, credit.

Кириш.
Тадқиқот мавзусининг долзарблиги. 

Ўзбекистон мустақиллигининг дастлабки 
йиллариданоқ қонунчилик ва ҳуқуқий базани 
ривожлантириш, молиявий қўллаб-қувватлашни 
ташкил этиш, тадбиркорларнинг ҳуқуқларини 
ҳимоя қилиш, кадрлар тайёрлаш ва малака-
сини ошириш, кичик бизнес субъектларига хиз-
мат кўрсатувчи бозор инфратузилмасини ривож-
лантиришга катта эътибор қаратиб келинмоқда.

Илмий муаммонинг қўйилиши. Kичик бизнес 
субъектларини бошқариш тамойиллари ва улар-
нинг бошқарувдаги аҳамияти иқтисодиёт инте-
грациялашуви шароитида уни қайта-қайта илмий 
жиҳатдан ўрганиш, хулоса ва таклифлар ишлаб 
чиқиш илмий аҳамиятга эга.

Тадқиқот мақсади. Kичик бизнес субъект-
ларини бошқариш тамойиллари ва уларнинг 
бошқарувдаги аҳамияти таҳлил этиш. Уларнинг 
иқтисодиётдаги амалий аҳамиятини ёритиш.

Мақоланинг илмий моҳияти. Ушбу мақолада 
тўпланган маълумотлар илмий тадқиқот 
мақсад(лар)ини белгилаш учун таҳлил қилинди, 
унинг негизида тадқиқот мақсадига эришиш 
йўллари ва услублари (имкониятлари) аниқланди.

Тадқиқот методлари. Тадқиқот методо-
логияси сифатида кичик бизнес субъектла-
рини бошқариш тамойиллари ва уларнинг 
бошқарувдаги аҳамиятига оид олимлар фикрини 
ўрганган ҳолда, иқтисодий-статистик усуллар, 
тизимли таҳлил, гуруҳлаштириш таққослаш, 
солиштириш, танланма кузатув усуллари ва бошқа 
усуллардан фойдаланилган.

Асосий таҳлил ва натижалар. Бугунги кунда 
кичик бизнес субъектлари ишлаб чиқариш ва 
хизмат кўрсатиш ҳажмининг ўсиш суръатларини 
намойиш этишда давом этмоқда. Сўнгги йилларда 
кичик бизнеснинг улуши ЯИМда муттасил ўсиб 
бормоқда ва биргина 2019 йилда кичик бизнес-
нинг ЯИМдаги улуши 56,5 фоизни ташкил этди 
(2018 йилда 60,4 фоиз). Ушбу пасайиш ялпи ички 
маҳсулот таркибидаги йирик корхоналар улуши-
нинг ошиши билан изоҳланади. 

Бу шуни англатадики, барча соҳаларда (савдо, 
қурилиш, саноат ва бошқалар) бир йилда ишлаб 
чиқарилган маҳсулотлар ва кўрсатилган хизмат-
ларнинг умумий массасида маълум бир қисми, 
бу ҳолда уларнинг ярмидан кўпи айнан ўша 

кичик фирма ва корхоналар томонидан ишлаб 
чиқарилган (1-расм).
2020 йилнинг ўзида Ўзбекистон Республикаси 

кичик бизнес ва хусусий тадбиркорлик субъект-
лари томонидан саноат маҳсулоти ишлаб чиқариш 
ҳажми (27,9 %), қурилиш (қурилиш ишлари уму-
мий ҳажмининг 72,5 %) бажарилди.
Ривожланган мамлакатларнинг ялпи ички 

маҳсулотидаги кичик ва ўрта бизнеснинг улушини 
таққослайдиган бўлсак, уларда 50-60 фоизни таш-
кил этса, бу кўрсаткич: Польшада - 51%, Герма-
нияда - 53%, Финляндияда - 60%, Голландияда 
- 63%га тенг1.
Кичик бизнес субъектлари фаолиятини сама-

радорлигини ошириш ва ривожлантириш учун 
авваламбор, кичик бизнесни самарали ташкил 
этишга риоя қилиниши керак. Бунинг учун эса, 
биринчи навбатда кичик бизнесни самарали таш-
кил этиш тамойилларига мувофиқ ташкил этиш 
лозим (2-расм).

Кичик бизнесни ривожлантиришнинг ҳозирги 
ҳолати уни давлат томонидан қўллаб-қувватлаш 
стратегиясини янада такомиллаштириш бўйича 
чора-тадбирларни қайта кўриб чиқиш зарурли-
гини тақозо этмоқда2. Фикримизча, янги страте-
гия кичик бизнесни ривожлантиришнинг тармоқ 
ва ҳудудий хусусиятларини ҳисобга олган ҳолда 
ишлаб чиқилиши керак. Шу билан бирга, ушбу 
стратегиянинг асосий таркибий қисмлари бўйича 
қуйидагиларни таклиф қилиш мумкин: 
–	 амалдаги меъёрий-ҳуқуқий базани тако-

миллаштириш;
–	 кичик ва йирик корхоналарнинг ўзаро 

алоқаларини кенгайтиришга кўмаклашиш;
–	 солиққа тортиш тизимини такомиллашти-

риш;
–	 молиявий ва кредит механизмларини 

такомиллаштириш; 
–	 маъмурий тўсиқларни бартараф этиш; 

1  https://ec.europa.eu/eurostat/cache/recovery-
dashboard/

2  Регулирование деятельности субъектов малого 
предпринимательства в начале XXI века: миро-
вой опыт : Абулкосимов Х.П., Бегжанов Э.О., Бого-
мазова И.В., Бондарева Я.Ю., Вдовиченко Л.Ю., Вла-
дыка М.В., Волосюк М.В., Гумилевский А.Б., Ефимова 
А.В., Жанназарова Г.К., Ильина Т.Г., Каз Е.М., Каз М.С., 
Кашпур В.В., Климова Т.Б., Куклина Т.В., Кулик А.М., 
Монакова Е.А., Маковеева В.В., Макушина А.Ю. и 
др.– Томск : Издательский Дом Томского государ-
ственного университета, 2020. – 332 с.

–	 кичик бизнес субъектларига хизматлар 
кўрсатиш ва маълумотларни тақдим этиш тизи-
мини ривожлантириш; 

–	 тадбиркорларнинг ижтимоий ҳаракатини 
ривожлантиришни қўллаб-қувватлаш; 
–	 кичик бизнес учун мутахассисларни тай-

ёрлаш ва ўқитиш тизимини шакллантириш. 
Хулоса ва таклифлар.  
Ушбу таркибий қисмларни комплекс равишда 

амалга ошириш ўрта муддатли истиқболда миллий 
иқтисодиётда кичик бизнес соҳасини ривожлан-
тириш ва самарали фаолият юритиши учун қулай 
шарт-шароитларни яратишга имкон беради. Таъ-
кидлаш жоизки, ҳозирги шароитида аҳоли банд-
лигини таъминлаш ва даромадини оширишда 

1  Ўзбекистон Республикаси Давлат статистика 
қўмитаси маълумотлари асосида муаллиф ишлан-
маси.

2  Муаллифлар томонидан ишлаб чиқилган

кичик бизнесни рағбатлантириш, уни объектив 
бошқариш давлат олдида турган энг муҳим вази-
фалардан биридир.
Ушбу бошқарув тизимини қуришда тартибга 

солувчи чора-тадбирларнинг ягона тўпламини 
яратиш, шу жумладан кичик саноат бизнесига 
таъсир ўтказиш воситаларининг замонавий арсе-
налини яратиш; маъмурий-ҳуқуқий, маъмурий-
иқтисодий тамойилларга асосланган бўлиши 
керак.
Кичик бизнес компаниялардаги бошқарув 

йирик холдинглар ва уюшмалардаги бошқарув 
фаолиятидан унчалик фарқ қилмайди. Бунда 
ҳам мавжуд ресурсларни ортиқча сарф-
харажатларисиз белгиланган мақсадларга энг 
тезкор ва аниқроқ эришиш муҳимдир. Ваколатли 
кичик бизнесни бошқариш белгиланган мақсадга 
эришиш учун белгиланган вазифаларни бажари-

1-расм. Ўзбекистонда 2020 йилда кичик бизнес ва хусусий тадбиркорликнинг тармоқлардаги 
улуши, %да1.

2-расм. Кичик бизнесни ташкил этиш ва бошқариш тамойиллари2.

лишини бошқариш асосларидан муваффақиятли 
фойдаланишга асосланган.
Бироқ, яратилган режалар ҳар доим ҳам асл 

нусхасига мос равишда амалга оширилмайди. 
Белгиланган режа ва вазифаларнинг бажари-
лиши тез-тез мониторинг қилиб борилиб тузил-
ган рўйхатлар ўзгартирилади. Чунки, улар мун-
тазам равишда кўриб чиқишни ва тузатишни 
талаб қилади ва шунга кўра гуруҳ аъзолари барча 
тегишли маълумотларни ўз вақтида олишлари 
керак. Шу сабабли, ҳатто кичик корхоналарда 
ҳам мақсадга эришишда самарали бошқариш 
учун мавжуд бўлган ахборот муҳитини яратиш 
талаб этилади.

Бу борада ҳозирги кунда замонавий бошқарув 
воситалари сифатида маҳаллий ва булутли 
ҳамкорлик тизимларидан фойдаланиш кичик биз-
нес ўртасида жуда самарали бўлиб, улар компа-
ниянинг ходимларига ҳар қандай ўзгаришлардан, 
уларнинг жойлашиш жойидан қатъи назар, доимо 
хабардор бўлишларига имкон беради. Бу эса 
ўз навбатида бошқарув ходимларининг тезда 
вазифаларни белгилаб олишлари ҳамда истал-
ган вақтда буюртмалар бажарилишини назорат 
қилишлари учун имконият яратади.

Гарчи кичик бизнес эгалари бошқарувнинг 
ташкилий тамойилларига риоя қилиш керак 
эмас деб ўйлашса ҳам, ҳақиқатда эса ҳеч қачон 
мақсад ва режасиз иш бошлаб бўлмаслигини 
барчаси англаб етади. Тамойиллар бизнес эга-
лари бошқарувнинг қарор қабул қилишда фой-
даланиши мумкин бўлган кўрсатмаларни ифо-
далайди. Лекин таъкидлаш жоизки, тамойиллар 
қотиб қолган қонунлар эмас. Баъзида тамойиллар 
айнан қандай баён этилган бўлса, шундай ишла-
тилиши лозим дегани эмас, айрим пайтларда 
уларни ўзгартириш ёки ҳатто умуман эътибор-
сиз қолдирилиши мумкин. Фақатгина кичик биз-
нес эгалари тамойиллардан қачон ва қаерда фой-
даланишни ёки уларни ўзгартиришни ўз тажриба-
ларидан келиб чиққан ҳолда ўрганишлари керак. 
Тамойиллардан самарали ва тўғри контек-

стда фойдаланиш кўпинча ташкилий самара-
дорликни келтириб чиқаради ва шу билан биз-
неснинг ўсишига олиб келади. Баъзи бир ташки-
лий тамойиллар кичик корхоналарга ҳам, йирик 
корхоналарга ҳам тегишли бўлиб, улардан уму-
мий тамойиллар сифатида фойдаланиш мумкин. 

